
J.-P. Salain, Orsay (91) . 30,00
H. Latimier, Landrevarzeg 20,00
C. Le Guern, Herblay (95) 60,00
J. Pouliquen, Brest ...... 110,00
D. Le Guen,
Kastell-Aodren ......... 20,00
J. Jugon, Lambal ....... 20,00
P. Combot, Montroules .. 20,00
G. Provost, Roazon ..... 10,00
X. Le Cossec,
Pont-"nn ‘Abad : siss o s 10,00
R. Ropars, Brest ........ 60,00
J. Cotel
Sant-Ke-Porzh-Olued . ... 20,00
H. Guillerm, Orvault .. ... 60,00
L. Andouard, Pleherel ... 60,00
Y. Blanchard,
Fontenay-aux-Roses (92) 110,00
L. Cevaer, An Ospital ... 20,00
S. Lavanant, Plabenneg . 10,00
640,00

Diwar an 11 listennad all 6220,00

War-un-dro ........... 6860,00

* ¥

E oamp e sonj tizhoud ar 7000,00
a luriou gall newez, en ur bloawe-
zhiad profadennou eus ho perzh,
lennerion ha komananterion ger.
N’int ket tizhet tre ganeomp.
Ganeoc’h, kentoc'h. Well-wazh, ho
peus kasset da b/POBL VREIZH
575 L. beb mis, en tu all d’ho
komanant... Al lodenn vrassan eus
komananterion POBL VREIZH n’
hellont kass nemed o c¢’homanant
rik ; bez’ e c’hell un toulladig koma-
nanterion kass ur gwenneg bennag

HARPIT
POBL VREIZH

KRP 2746-79 ROAZON
CCP RENNES

brokussoc’h a galon hag emrous-
soc’h en o c'hreis : brawikoc’h ema
o stal gante, setu toud, ha setu
perag e fell dezo ober un tamm
alusen da b/POBL VREIZH... Mad eo
da gaoud : trugarez vras d’'hon oll
brofourion. Da brofourion ar wech-
man, da brofourion an daou-zeg mis
tremenet-man, da brofourion ar
bloawezh tremenet-man : a-benn an
niverenn a zeu e vo kroget gant ur
roll newez, digoret kentan listennad
ur bloawezhiad newez a brofaden-
nou.

Kement hag ober, e kemennomp
iwe d’hon lennerion e talvez an
niverenn 135-mann  eus POBL
VREIZH ewid an daou vis harnv,
Gouhere hag Eost. Dija emaomp
diwezad ganti, ha n’'hellfemp ket
lakaad un niverenn all da zont er-
maes araog ma vo serret an ti-moul-
lerezh e fin ar mis-marn, gant vakari-
sou ar vicherourion. Quzhpenn-se,
red eo iwe d’ar re a ra wardro POBL
VREIZH disternian un tamm @ n’eo
ket heb poan e teuomp a-benn da
lakaad kasetenn vrezhoneg an UDB
da zont er-maes beb mis. Ar re a
lenn LE PEUPLE BRETON a oar er-
vad n’'eo ket POBL VREIZH un droi-
digezh eus ar gasetenn c’halleg (dre
chans c’hoazh, rag ul labour diaes
hag unan borodus eo ar vicher troin
pennadou politikel, ha zokén reou
all). Setu e vez red deomp, ewid
boueta POBL VREIZH, mont war
glask, dihunifi ar vrezhonegerion
desket hag a vefe techet da chom
kousket (lod memestra ez eo ken hir
o c'housk ma teufe an nen da
gredin ez eo kousk ar marw an heni
eo), lakaad ar pennadou d’en em
gavoud er poent hag en amzer (hag

ouzhpenn ; n’eo ket abalamour int aman c’'hoazh e vez daw, meur a
f Komanantit d'ar gelaouenn bolitikel nemeti e x
brezhoneg penn-da-benn

-
P Obl V’G’Zh (service abonnements *)
BP 304 - 29273 BREST-CEDEX

a gass e gomanant

Boutin : 50 L (1)

Skoaz : 70 L pe ouzhpenn (1)
Estrenvro : 70 L (1)

\__ (1) Diverkit ar gerioi na servijont ket

........................................................................

Aman an arc’hant
dre chekenn-bost (1)
dre vandat-lizher (1)
dre chekenn-vank (1)

wech, kaoud ouzhpenn « daou
wennegad passianted » !)... arsa,
n‘eo ket an trubuilhou an heni a
vank, zokén ma ne vezont ket tru-
buithotu bras-bras.

Forzh penaos, n'eo ket ar wech
kentari deomp ober un niverenn
POBL VREIZH hebken ewid an daou
vis hariv ha tapet mad eo ar pleg-se
breman ganeomp moarvad. Fizians
hon eus evelkent ne vanko ket ar
boued brezhoneg d’hon lennerion,
rag en diavaes eus POBL VREIZH e
c’heller lenn meur a dra e bre-
zhoneg.

Evel m’eo bet kemennet war an
niv. 134, e lakaomp diwar an niv.
135-man ur c’hresk war bris POBL
VREIZH. Evelhenn e vo an traou
neuse hivisiken :

komanant-bloaz : 50 L

skoaz : adaleg 70 L
estrenvo > JO:L
an tamm s Bl

ha n‘eo ket 50,00 L, evel m’eo bet
merket war an niv. 134 (p. 2). E-
fesson n’eus bet den spontet ebed,
hag, evel ma lavar ar C’hallaoued :
« reizhan o do gwraet hon lennerion
anezo o hunan »...

Beteg emaomp ganti, e reketomp
beb a vis, ha zokén beb a c’hwec’h
pe seizh sizhun vakansou laouen da
lennerion POBL VREIZH, dezo da
ziskuizhan, da gaoud plijadur ha da
gass kuit an trubuithou a-ziwar o
zro. Vakansou laouen iwe eveljust
d’ar Vretoned o chom hag o labou-
rad en diavaes eus Breizh hag a
zeuio d’ober ur gwel d’ar vro gozh.
Ur vro gozh yaouankoc’'h eged bis-
koazh !

POBL VREIZH

POBL

VREIZH

KOMANANTOU

komanant-bloaz : 50 L
skoaz : adaleg 70 L
estrenvro 70 L
an tamm : Bl

Ti-Moullerezh « iroise »
29200 Brest

Rener ar gelaocuenn
Fafnch Morvannou C.P.P.A. 50 091
1500 skwerenn




Goude an eleksionoud :
mouezh Bro-Dreger

Setu bremaf liwet Aodou an Hanternos
en ros. Aet eo ar maout gant pemp depute
a gleiz en departamant ha n'eo ket bet
dister an trec’h, rag ur sapre lousenn en
deus tapet an tu dehou. En dro maf ‘vat eh
eo aet er sac’h.

En kornad bro Lannuon bepred, en deus
adgonezet Pierre Jagoret e gador heb
tamm bec’h ebed ‘vel pa vefe bet o
c’hoari. Entre 1978 ha 1981 eo kresket
niver e vouezhiol deus 25,5% beteg
43% |

Bet eo mestr war an dachenn penn-da-
benn e Kerbors, Lanvodez, Pleuvian, Ker-
varia, Sant-Kae, Tonkedeg, Kawan,
Hengoad, Pouldouran hag Ivias.

E wellad kantoniol a zo bet Lesardrew,
Ar Roc’h ha Lannuon, ar pezh a lok anehad
c’hwezhet bras, peogwir ez eo maer Lan-
nuon. Ase e weler skloer eo bet renet mad
kér Lannuon gantafi... hag e gensorted, ar
Gomunisted hag an Udebisted.

Ha penaos en deus gallet Jagoret gonid
kement-se, ken buan all ?

Da gentafi, ez eo bet troet pennou kalz
a dud pa eo bet chafichet penn d’ar vazh en
Paris, p’ eo bet loket Mitterrand da bresi-
dant. An dra-se 'n deus diskwelet e oa an
darnvuiai deus ar bobl a-eneb an tu dehou.
Setu ‘vel-se en deus kavet Jagoret ur
paeron a-strofis.

An tu dehoU ahendall n" en devoa netra
da gennig d'an dud nemed spontailh ruz ar
Gomunisted. Med ar spontailh-se ne oa ket
krefiv awalc’h dao lokaad an dud do
ankouaazh pegen divalaw e oa bet renerezh
Giscard (Doue d'e bardono). Deut oa heug
an dud a-benn ar fin, goude 23 bloaz gant
ar memes re e penn an traou.

‘Pezh a sell ar Gomunisted, ma oa lorc’'h
enne araog, int bet dic’hwezhet a-grenn, p’
eo bet gwraet kont ar mouezhiou. En ur
ober naw bloaz, en deus kollet ar P.C.F.
40% deus e elektourien e korn bro Lan-
nuon. Neus ket ezomm da vezai souezhet

STAJOU-HANV
SKOL AN EMSAYV

Staj mis Gouhere (sul 26/7 nos
sadorn 1/8 nos). Gwraet eo ar staj-se
ewid an dud a oar un tamm bre-
zhoneg. Ur staj penn da benn e bre-
zhoneg e vo. Maner Kerbernes, Plo-
veilh (’kichen Kemper).

Staj mis Gwengolo (sadorn 5/9 nos
— sul 13/9 nos). Savet eo bet ar staj-
mai assambles gant tud Kasetenn ar
Menez. Bar Menez, en Uhelgoad.

Enskrivaduriou ha titourol : Soas
Maria, Rann ar stajod, Skol en Em-
sav, 8 str. Hoche 35000 Roazon.

gant an dra-se, pa sofijer pegen divergont
eo bet Marchais e-kefiver Mitterrand. N'eo
ket hebkén epad ar c’hampagn, med iwe
abaoe ma oa bet torret Unvaniezh an tu
kleiz. N'heller ket reifi koad d’unan benna-
ked, ha lared, war ar memestro, e vez
c’hoant da vont war hanter gantan.

Ouzhpenn-se, e weler splann penaos eo
doussaet da v/Marchais abaoe trec’h Mit-
terrand. A greis ma rae Georges e ziooul,
eh eo deut da vezafi douss ha sentus ‘vel
un oan. Ewid an deiziou eh aio da Sant d'ar
barados.

Perrot,

J.-J. Monnier ha Roger
peadra da vont da besketa... mouvezhiou !

gante

Daoust petra zo degouezet er c’h/« Co-
mite central », pa o deus chafichet tu d'o
forpant evelse en un taol kont (evel ‘wid
an nukleer) diwarbenn an Afganistan, ar
Pologn... hag an emglew da votifi kleiz ewid
an eil tro... hag ar sossial-demokrassi ?

Aon o deus bet sur awalc’h, rag taol ar
marw a vije bet roet dehe gant lanw ros ar
sossialisted.

Hag an UDB en kreis an emgann-se ? Ur
wech c’hoazh omp bet brewet gant strollo-
dou bras Bro-C'hall. N'eus plass ebed ewid
ar c'hostezennou politik bihan barzh ar jeu-
se. Kalz a dud o deus bet c’hoant votifi
ewid ar re a oa sur da c'honid. Trist eo
med evelse ‘ma kont.

Daoust hag-efiv  hon eus gonezet
mouezhioU abaoe Lejislativou 1978 ?

Kollet mouezhiol n’hon eus ket gwraet
bepred, er c'hontrel, peogwir eh eo
yalc’had Yonn-Jakes Monnier, danvez-kan-
nad Bro-Dreger, an heni ponnerrafi deus ar

15 Udebist aet war ar renk (3,93%).

E plossou zo, o deus komprenet an dud
ster hon emgann evel e Landreger (6,7 %),
Tredarzeg (5%), Berhed (8,1%), Mantal-
lod (4,6), Pouldouran (6,7), Priel (5,1),
Lannuon (4,3), Plistin (4,3), Peurid (4,1),
Plougras (6,6), Trevou-Tregigneg (5,24).

Aet omp war draofi un tamm lec’h oamp
krefiv awalc’h, ha war grec’h lec’h oamp
gwan. Niver hon mouezhiol zo bet bras-
soc’h e-barzh 50 parrous war 66. An
trevad a zo bet ar gwelloi e : Pleuvian
(+65), Pempoull (+65), Lannuon (+45),
Priel (+34), Perros (+57), Plistin
(+39), Plougouskant (+26), Perwenan
(+21), Plonewez (+26).

Daoust ma oamp koulskoude ar strollad
skloerrai war an nukleel, n‘omp ket bet
heuliet gant an ekolojisted tamm ebed.
Ewid pezh a sell ar PSU, kenkoulz vefe bet
deomp klask kaol-fleur barzh ur park
avalou-douar. Debret eo bet ar re-se pell
‘zo gant ar PS... hag ar « Pur et Dur »-ed
a vese gwelet c’hoazh en eleksionou
diwezai zo disparisset ‘vel ur bagad tridi
war Vre.

Ar re yaouank o devoa votet ewidomp tri
bloaz so a zo oet kuit deus ar vro. Ase ‘ma
an dalc’h. D'ar re yaouank dreist-oll e plij
hon mennoziou, med ar re-se ne chomont
ket er vro, siwazh.

Ma vefe harzhet an divroadur. ..

Spi hon eus bremaf, pa eo chafichet ar
sturier bras, e vo miret nerzh ha buhez hon
bro war ar plass, da c’hortos ar botadegou
rannvro a roio deomp, martese, ar gwir
hag ar galloud da ren hon aferiol hon
hunan.

Daniel Giravdon

2, str. ar Roue Gralon
KEMPER

Embannaduriot ha levriou breizheg
Pladennou hag artisanelezh kelteg
Gweltas ar Fur
Tél. 95.42.82




Ster ur stourm : gwarezin an eoged a rankomp

N'eo ket hebken dre n'hon eus ket
c’hoazh disoloet o c’hevrin... N'eo ket
hebken peogwir ez int un andon dibar
a broteinou ha dre ma c’hell, a-se, ar
magerezh anezo degass nerzhiol
pouesus ha newez d’hon armerzh.

Kennebeud abalamour ma'z int
pesked braw-dreist ha ma klotont dres
gant un douristelezh-pesketa a c’hellfe
hor bro tennai splet-kder diouti.
Nann, bez' e rankomp diwall an eoged
abalamour m'ema ar salvedigezh
anezo diouzh heni ar stérioti, hag ewid
gwarezifi ar stérioli e rankomp diwall
ha gwarezii an ardremes anezo ;
elesse an douar, an dour, an aer hag a
zo diouto buhez ar stérioti hag heni
mab-den.

N'eo ket hebken diouzh hor strivot
da adpoblaii ar stérioi ema an
diskoulm, med pergen diouzh hon
dibaboli-buhez, hor mennadurezhiot
speredel, hon diusol armerzhel,
diouzh ar bri a zougomp d’an talvou-
degezhiou hag ar sell hon eus war an
araokaad hag e zisoc'hou.

Hiziw an dez ez eo sklaer an dilenn
d’an neb a breder un disterrafi :

— pe eh addeskomp bewan diouzh
lesennoli an natur hag e plegomp da
rediezhioll an endro douarel ;

— pe e kendalc’homp da zlenn

pennaennot teknikel hor c’hasso beteg
ur gevredigezh dinatur tonket da ver-
nian madou danvezel a lakay peb
duhez en argoll, hag a vo forc’het
diouzh peb emlusk, peb frankis, ha

diouzh kement tra a c'hell dihadin
kened.
Evelse, nemed hag assantin a

rajemp dont da vezaf estrenien en
hon ti, e rankomp-ni, evel an eoged,
talan ouzh kudennoud didec’hus-grornis
hor boud hag hon da-zont e kelc’h an
natur.

Diouzh ma teuimp a-benn da save-
tein ar pesked-se, arvarus-dreist o
zonkad, e tiskouezimp penaos e c’hel-
limp-ni samman diluz hon da-zont.

A-benn kont ez eus kel aman
ganeomp eus ar peb pouesussan eus
dael pennan hor sewenadurezh, rag
ma rankomp gwarezifi an eoged, n'eo
ket kement-se abalamour hon eus
ezomm anezo, hogen dre m'eo red-
grofis deomp diorren ennomp ar per-
zhiot denel hor bo ezomm anezo ewid
o savetein, rag ar perzhiotu-man eo hor
bo dober anezo ewid en em saveteini ni
hon unan.

d.-C. Pierre

E pessort bro e vefe gwelet un dra ken trist ? Er mare endeeun ma vez
an eoged o vont da benn ar stériou, ha ma tlefe bezah gwraet peb tra ewid
aessaad dezo o zremen, war ar stér Blawezh, evel ma c’heller gweled
aman, ez eo bet diskennet ar ranvellou. Torret e vo lamm meurdezus an

eog gant plenk...

a4

Bez ema dJ.-C. Pierre e-barzh an
APPSB : n'ousomp ket re vad petra
dalvez al lizherennot-man (« Associa-
tion pour la protection et la sauve-
garde du Blavet » martese 7). Embann
a ra an APPSB ur gelaouenn o tont
er-maes beb tri mis : Eau et rivieres
(10 L. an tamm) ; skrivan : 1, rue des
Primevéres, 56530 Quéven. Ahen-
dall, epad an hanv-man, e vo diben-
nol-sizhun kempenn stériou : santier
Leger (Lannuon-Tonkedeg) 11-12/7;
santier Elle (Ar Faoued) 22-23/8
santier Stér-Aon (Lemezeg-
Poulaouen) 29-30/8.

KRONIKENN

An ozon en arvar

Ur gas distabil a vez kavet en at-
mosferenn uhel eo an ozon. Talve-
zoud a ra da skramm eneb ar skinou
ultra-limestra o tont eus an heol. Re
eus ar skinou-se o tegouezoud
beteg gorre an douar, hag e vefe
danjeriou bras ewid ar vuhez en he
fezh. Goldd a oar peb heni e ranker
diwall diouzh bannou an heol epad
an hanAv, dre ma tougont just
awalc’h skinou ultra-limestra.

Diskouez a ra kement-man e
ranker diwall na vefe distrujet ar
gwiskad ozon tro-dro d'an douar.
Ha bez’ ez eus just awalc'h skian-
tourien a sonj dehe e vez lakaet en
arvar ar gwiskad ozon, dre broduiou
ijinet gant mab-den hag hanwet
« aerosoliou », ha, en un doare
naturel, dre an dilaoskadennou klor
o tont eus an tanveneziou.

Kavet e vez er gonvers ur bern
produiot a beb sort, produiou ewid
roussaad, ewid delc’her kempenn ar
blew, ewid lazhan an amprevaned
hag all, paket en bouestou metal
bihan, ha pa vez poueset war ur
voutonenn vihan e vezont dilaosket,
mesket gant ur gas ispissial. E-
barzh ar gas-se ez eus atomou klor
kad da zistruj an ozon. Ur wech
dieub, e pign ar gas warzu ar stra-
tosferenn e lec’h m’ ema an ozon.
Bet eo studiet a-dost ar gudenn-se
er Stadou Unanet, kement ha ken
bihan m’ eo bet difennet implij an
darn vrassan eus ar produiou-se.




Tad Medar

aotrou

TROADEC

Lanarvili, ur barres vihan a Vro-
Leon, damdost d'ar Folgoad ; e kan-
ton Plabenneg ema Lanarvili. En
diavaes eus ar Vourc’h-Wenn (PC 65,
UDB 60), o deus oll barresiod ar
c’hanton roet muioc’h a vouezhiol
d'an UDB eged d’ar PC. Herivel an
traou e kanton Gwitalmese (UDB 339,
PC 149). Hefivel adarre e kanton Lan-
nilis, en diavaes eus parres Lannilis he
hunan (PC 60, UDB 59), med ewid ar
c’hanton : UDB 276, PC 180)...

Ur barres vihan eo Lanarvili eta ;
235 a dud war roll ar voterien ; 209 a
dud o deus votet d’ar 14/6 : 5 ewid
L’'Hostis (UDB), 2 ewid Liziar (PC),
36 ewid Duval (PS), ha, memestra,
164 ewid Goasduff (UNM), ar pezh
ara 77% ewid an tu dehot : emaomp
e Bro-Leon, ha war-ar-maes. ..

AR SKIANTOU

E-kerz tarzhadennou an tan-
veneziou e vez iwe dilaoskadennou
klor, ken krefiv a-wechou ma pign
buan tre ar c¢'hlor beteg ar gwiskad
ozon. Herwez skiantourien zo e
vefe bet isistimet da vad an dilaos-
kadennou klor-se.

Abaoe 1965 e vez musuret ingal
beb bloaz ar c’hementad ozon en
uhelatmosferenn. Ha n'eus ket bet
merzet chanchamantou a-boues.
Tewaet e vefe bet memes ar
gwiskad ozon en nord-hemisferenn.
Degass a ra kement-man da sonj e

ranker chom war ewezh war
gudenn an ozon. N'eo ket sur tamm
ebed e vefe kement-se a glor o
pignad beteg ar stratosferenn, dre
ma 'z eo ur gas ponner awalc’h.
Ewid pezh a sell gasou an aeroso-
liou, e vefe distrujet un darn vad
anehe gant ar skinou ultra-limestra
araog ma tizhfent ar gwiskad ozon.

Ema ar studi war ar stern. Gwir
eo e vefe danjeriou bras ma
tegouezfe kementadou bras a glor
beteg an ozon. Peadra da brederian
ewid an amzer da-zont.

Ar surentez war vor

Beb bloaz e vez kollet berniou
bagou war voriou ar bed. Hag ewid
labourad en surentez war vor e
ranker anavezoud en un doare
ressis ar stad anezan hag heni an
atmosferenn. Un dra diaes da
sewenin pa ouvezer ema an darn
vrassan eus ar moriou pell diouzh
treizhhentou ar bigi.

Savet ez eus bet ur projed sateli-

tou gant an Amerikaned ewid gwel-
laad surentez hag efedusted an
transportou war vor, ar pesketerezh
hag ar c’'hlaskou petrol. Bez' e
vefont kad da galkulii uhelder ar
gwagennou, nerzh an awel ha da
rein titourou war gantreadennou an
tammou skorn bet ‘'n em distaget
diouzh ar morskornegou, ha danje-
rus tre ewid al listri.

Y.-B. Montreer

STAJ SKOL VREIZH AR FALZ

E Loktudi (an Dourdi), eus an 30 a vis Eost d’'ar 5 a vis
Gwengolo. Skrivain da Skol Vreizh/Ar Falz, 1, plassenn ar
Marc’'hallac’h 29210 MONTROULES - Pellg. (98)67.17.20.

Brudet eo Lanarvili, na boud ema
bihan, ewid he « cyclo-cross », hag
ewid... an Tad Medar.

Ganet eo bet Jakes Dourmap e
Lanarvili er bloaz 1908. Aet war ar
studi beleg, e chomas ur pennad e
kloerdi bras an eskobti e Kemper. Med
moarvad p’eo bet beleget, e 1934, e
oa dija en Urzh Sant Frarises, skourr ar
Gapussined, hag abaoce neuse ema e
hanw « an Tad Medar a Lanar-
vili ». Ur Chapussin all zo bet ganet
c’hoazh e Lanarvili, an eskob Per-
son, vikel apostolik en Etiopi. Ur
« cyclo-cross », daou Gapussin, diw
vouezh ewid ar PC, pemp ewid an
UDB : trawalc’h ewid degass brud d'ur
barres vihan...

Ha « tri aotrou » zo ouzhpenn...
Goude bezan bet, epad pell, ur mis-
sionner helavar, ken e galleg, ken e
brezhoneg (ha meur a wech en deus
diskouezet da gristenien Vreizh an
« taolennol », brudet ha... dismegan-
set tro-ha-tro), ema an Tad Medar o
paoues embann un doare efivorennot
eus e vugaleaj. E brezhoneg, na petra
‘ta. Dindan « tri aotrou » eo bet an
Dourmap vaouank hag e dud e
Lanarvili : an Aotrou Doue, an aotrou
Person, an aotrou Maner, an daou-
man o vezan ar re « washan », a galz !
An Aotrou Doue ne ra droug da zen
ebed, peogwir n'eo nemed madelezh,
herwez ar pezh en deus bet prezeget
an Tad Medar kehidall e kadoriou-
sarmon Breizh-Isel. ..

Ne fell ket din « divleuniari » ul levr
ken kaer : gant an hafiv o tont (deuet
eo memes, safiset, mes ne vez ket san-
tet choazh ! ), ha peogwir n'eus
nemed un niverenn POBL VREIZH
ewid an daou vis hanv, e c'hellfec’h
martese, lennerien ger, lenn levr an
Tad Medar. Gant plijadur, sur. Gant
frwezh iwe. Rag, en un doare didrous,
habask, sioul, e tiskar an Tad Medar
meur a idolenn. N'eus ket ennan dan-
vez un dispac’her koulskoude, 'med
hag unan awenet gant an Awiel e
vefe. Gant un douster serafikel herivel
douzh heni sant Franses, e oar Medar
distagan un nebeud taolioti penn-bazh
vac’h, heb ober van, koulz lavared. Ul
levr mad, skrivet mad.

Ewitaii da vezan Kapussin, ewitan
da vezan eus Lanarvili, ez eo an Tad
Medar komanantet da b/POBL
VREIZH, hag etoues ar re gentan
Dindan sae rous ar Gapussined (med,
gwir eo, n'eus sae ebed gantan ken),
ez eo chomet Medar ur broadelour
penn-kil-ha-troad. Deuet eo a-benn da
vagan a-hed e vuhez manac’h ha beleg
teir garantez ewid Doue, ewid e
nessai, hag ewid e vro.

RADIO - U.D.B.

N'eo ket dre lesiregezh eo e kemeromp adarre ar gartenn a zo bet gwelet war niverenn diwezaf
POBL VREIZH : aessoc’h-a-se e vo gwelet dregantadou kandidated an UDB aet war ar renk da gefver
botadeg ar 14 a Vezheven. Bez' e kavo lennerien POBL VREIZH pennadou hirroc’h diwarbenn an
disoc’hou-se war niverenn 211 LE PEUPLE BRETON (Gouhere 1981). Bez' e c’hellomp memestra
spissaad aman iwe un nebeud traou : en desped d’al lais kasi diharzus a oa gant «strollad ar presidant »,
ne sous ket an UDB e Breizh ; ar c’hontrel an heni eo : 2,15%, well-wazh, eo dregantad an UDB war
15 pastell-votin, 1,87% e oa e 1978 war 17 pastell-votiii. Dre vras, hag evel kustum, ez eo kreiivoc'h ar
spered broadel e Breizh-Isel, bro ar brezhoneg, daoust ma tap J.-L. Jossic 1,89% e Afsinis, war harzou
Bro-C’hall. S. Gillet (1,43%, An Henbont) ha P. Guegueniat (1,67%) zo bet lakaet diaes en o fastellou-
votifi, S. Gillet abalamour d’ar bec’h savet etre Giovanelli, PS ar c’hornad hag ur gandidates PS deuet
eus Paris ha lakaet war ar renk gant Paris (aet eo ar maout gant Giovanelli memestra), P. Guegueniat,
abalamour ma oa war ar renk iwe Loeis ar Penseg, ganet ¢ Mellag ha maer e barres, hag ouzhpenn
kement-se, « ministr ar mor » newez hanwet gant F. Mitterrand. Gwan iwe ar spered broadel e pastell
kér Gwened, mes eno e oa ar wech kentai ma lakae an UDB unan war ar renk. Ne vern : chom a ra bew
e Breizh ar spered emrenour eus an tu kleiz, hag en desped d'ar sistem-votiii ha d’ar safar o tont eus
Paris, n’eo bet ket mouget mouezh ar Vretoned kar-o-bro.

SKOL VREIZH

Pell zo dija eo deuet er-maes peder-
ved levrenn (1789-1914) an « Histoire
de la Bretagne et des pays celtiques »,
embannet gant SKOL VREIZH... Un
drugar eo gweled levriou istor sort-se,
kement hag a zo da zeskifi da vugale
Vreizh diwarbenn istor o bro : di-zesk
int, a-grenn, ha n’eo ket dre o gwall,
eveljust.

Pemp kelenner (tri anezo o kelenn e
Naoned, unan e Lannuon, unan all e
Kemperle) ha « mirour » Mirdi Breizh
e Roazon o deus kenlabouret da sevel
al levrenn-maf ; « kenlabouret »,
n'eo ket gwir tre : peb heni en deus
savet e bennad (unan en deus savet
daou), ha moarvad n’o deus gwraet ar
re all nemed spissaad pe reizhai tra
pe dra e pennad o c’heneil...

Awenet eo al levrenn-man gant ur
garantez-bro  diarvar, daoust ma
chom a-wechou an oberourien en tu-
man d’ar garantez-se, pe neuse e
kuzhont anezi dindan pallenn (pon-
ner !) ar sifrou. A-wechou iwe e kav
dezo ez eo anavezet neudenn ar
fedou, ha koulskoude n’eo ket
beteghenn eo bet « beuzet » istor
Breizh e-barzh istor ar Frads, ha
diverket kement hag a seblante beza#h
re vreizheg... E-barzh ar pennad
gouestlet d’an Dispac’h Gall, 'm eus

klasket — en aner — ar frasenn
vrudet bet distaget — a-herwez —
gant Mirabeau (?) « Vous étes

Bretons ? Ce sont les Frangais qui
commandent ! » Mard eo bet distaget
ar frasenn istorel-se gant unan ben-
nag, e vefe bet mad gweled anezi e-
barzh ul levr a sort gant heman. Mar-
tese, ya, ez eus re a draou « supposées
connues »...

Tu ’vo, mechans, diwezatoc’h, da
zegass meur a wellaenn d’ul levr hag a

Gant brezhonegerien deus kornad
Kont-Kernew, Rieg, Kloar, Lanngo-
ned 'vo kasset an traou 'n dro.

Savet eo bet ar staj espres-kier
ewid toud ar re a faot dehe distripan
ar brezhoneg bet desket gante "hed ar
bloaz. Abalamour da se ne vo
labouret nemed dre brezeg. Gwraet
'vo gant soniou, c¢'hoarion, kofichen-
nou, sketchou, labourigou a beb sort.

Savet eo ar staj iwe ewid ar vre-
zhonegerien deus ar c’hornad, ar re a
faotfe dehe pe gwellaad ar brezhoneg
a raont gantai pe komais’da lenn ha
da skrivai.

Ar re peusabil ewid prezeg ‘vo
moian dehe mont da sikour laboure-
rien douar deus ar c’hornad ’pad tri
hanter-dewezh.

Ur staj brezhoneg ba Rieg

Digor eo ar staj eta d’ar re o deus
gwraet bec’h tamm pe damm ewid
deskiii brezhoneg epad ur bloawezh
pe vuioc’h, d’ar re a oar brezhoneg,
d'ar re a gompren mad ar brezhoneg
ha d’ar re a faot dehe sikour aha-
nomp da sevel ur stumm bew da
zeskif ar yezh.

E RIEG, EUS AR 24 D'AN 29 A
VIS EOST.

Ewid lakaad ho hanw pe ewid gou-
zoud hirroc’h, skrivan da :

— Simone Le Borgne, Lanvouez,
29124 RIEG-pellg. (98)06.04.77
araog an 29 a vis Gouhere ;

— Mona Cassagnou, Penn C'hoat
lann, 29124 RIEG
pellg. (98)06.95.73
goude an 29 a vis Gouhere.

zo dija unan eus ar c’hentafi troc’h.
Ha daoust ma vez komzet ennafi eus
Breizh dreistoll eveljust, ez eus iwe
memestra meur a bajennad o tennan
da istor ar broiou keltieg all...

Un drugar eo iwe gweled ar plass
bras roet d’ar bobl, da bobl vunud
maesiou ha kériou Breizh ! laboure-
rien douar, klaskerien bara, miche-
rourien... Nann, al levr istor-maf
n’eo ket istor pennou bras Breizh,
med, alies, istor ar bobl, istor he
zrubuithou, ha, ral a wech, istor e
leweneziou, rag brassoc’h eo bet plass
ar boan eged heni ar blijadur e-barzh
istor hon tud kozh...

— '. v
DASTUMADENN .
E BREHONEG BRO GWENED

Ur gelaouenn newez savet ewid
brezhonegerion Bro-Gwened co An
doéré, ha kasset eo bet da b/POBL
VREIZH an niverenn gentai anezi.
N'eo ket tew : 14 p., golo hag all.
10 L. eo an tamm. Da 30 L. (ewid 4
niverenn) e sav ar ¢ homanant-bloaz.
An tefizorer zo o chom : 19, rue de
Raime 56270 Ploemeur. Med ewid
komanantin ez eo red skrivan da
Kevredigezh Bro-Ereg, Ar Veiteri-
Vraz, 56340 Karnag.



PLANEDENN

Hag anavoud a rit PLANEDENN ?
Ur gelacouenn kasset en-dro gant an
emsav AR FALZ eo : en tu all d'ar
gelaouenn AR FALZ, ema war gont
an emsav-se ar gelaouenn SKOL
VREIZH, kelacuenn bedagogel eus an
troc’h kentan ; newez so eo deuet er-
maes niverennou 68-69-70-71 SKOL
VREIZH : bez’ ez eus anezo 4¢ levrenn

(1789-1914) Istor Breizh hag ar

broiou keltieg...

War AR FALZ ha war SKOL
VREIZH ne vez kavet nemed galleg,
pedost. Ollvrezhoneg, avad, eo PLA-
NEDENN. Ewid « mignoned ar bre-
zhoneg », e-gis ma vez laret, eo ez eo
bet savet PLANEDENN : ar re a bljj
dezo an danevellot berr, ar studiaden-
nol war danveziol ressiss, ar re a blij
dezo lenn barzhonegot pe bezhioul-
c'hoari, a gavo boued sort-se e-barzh
PLANEDENN. Kavoud a ray ar gelen-
nerion vrezhoneg, ispissial, brezhoneg
mad e-barzh PLANEDENN, brezhoneg
vac’h ha saourus, heni fichet ha reizhet
heb ma ve re ; bez' e c’hellint ober o
mad eus ar brezhoneg-se ; bez' e c’hel-
lint iwe, mar karont, ober gant skridol
PLANEDENN ewid boueta o c’hen
teliot brezhoneg.

Wardro 60 pajennad e vez kavet e
peb niverenn. Deoc’h da c'houzoud
hirroc’h, setu aman ar roll eus an oll
bennadot bet moullet war ar c’hwec’h
niverenn gentan eus ar gelaouenn :

Niv. 1. (DISKAR-AMZER 1979) :

Ar pemoc’h a umilite, pe fest an
ozhac’h (Y.E. PLOURIN)
Troch'-kaos gant Naig
ROSMOR diwarbenn stad ar
merc hed e Bro-Leon ;

— Koan en « Hai-Phong » (Yann
GERVEN) :

— Barzhonegou
C'HEN) ;
Pennadoti-kaos diwarbenn an
desevel bugale e brezhoneg
(. GOURMELON hag A.
HELIES ; K. BRISSON ;
Gwenola AR BARZIG, act da
Anaon abace ; R. DERRIEN
ha 4. SALOMON).

Niv. 2. (GOUANV 1979-1980) -

Hon tud kozh. ha : Loen blein pe

(Yann DIAR-

kelaouenn ollvrezhoneg o tont
er-maes peder gwech ar bloaz

marc’h-limon, daou bezh-c’hoari,
bet c’hoariet o daou hag an eil
bet savet gant Strollad
‘c’hoariva PLOUGIN :

— Eun ur lenn « E skeud tour bras
Sant Jermen », efivorennol bu-
galeaj Yeun ar Gow (F. Mor-
vannou).

Niv. 3. (NEWEZ-AMZER 1980) :

— Paour pe pinwig (Y.E.
PLOURIN)

— Sekrejoii.  un  hanter-gloareg
(Yann GERVEN)

— Krennlavariol deus Sant-Serves
Kernew (Y.E. PLOURIN)

— « N'eus ket Indian mad med un
Indian marw!» (F. FAVEREAU)

— Teir gontadenn gant unan eus re
gozh POULAOUEN ;
Barzhonegot (Ab-Houlenn)

- Ur sorbienn mod-kozh : An diw
glujar (e gwenedeg) diwar

J. MAHE.
Niv. 4. (HANV 1980) -

Pa gresko an tan, pezh-c'hoari
brezhoneg diwar unan galleg

(« La colére de Baba ») bet savet
gant ur Maoritanian (Mamadou
Berta) troet ha c’hoariet e bre-
zhoneg gant Strollad C’hoari-
va PLOUGIN ;

Petra’ lenne hon tud kozh 7... e

gwenedeg : ar gelaouenn
Brediah er Fé (savet e 1843,
troidigezh eus les Annales de
la Propagation de la Foi).

Niv. 5. (DISKAR-AMZER 1980) :

—Bezhin e Bro-Leon ; levrig dastu-
met ha renket gant Mikaél
MADEG.

Niv. 6. (GOUANV 1980-1981) :

—An daou lakes keur (Catoma-
glus)

— Gwerz marw an Aotrou Kergwe-
zeg (stummou ar werz ; studia-
dennoli gant D. GIRAUDON
ha D. LAURENT)

— Filip an Norman (Y.E. PLOU-
RIN) :

Tamm-kreis,  ur
skafiv meurbed gant
PROUX (?)

Fonnus ha liessort eo eta an dan-

vez...

Gouzoud a rit, kenkoulz ha n’eus
forzh piw, pegen stard eo ar jeu gant
an embann brezhoneg : ne c'hell
heman chom en e sav 'med ha stank
awalc’h e vefe al lennerion, ha dreistoll
ar gomananterion. C’hwi hag a oar
lenn brezhoneg, c’hwi hag a oar komz
brezhoneg hag ez eus deuet c’hoant
deoc’h d’e lenn, c’hwi hag a gelenn ar
brezhoneg, chwi hag a zo tomm
douzh ar yezh-se, deuit ta da greskin
niver komananterion PLANEDENN

Kennig a ra PLANEDENN deoc’h,
gant he feder niverenn beb bloaz, war
dro 240 a bajennadol e brezhoneg
ewid 60,00 L... pris ur pred mad en
un ti-debrin. Daoust ha n'eo ket red
magan ar spered e brezhoneg iwe ?. ..
Degemer mad a vo gwraet eveljust
d'ho komanant-skoazell. Diwar vre-
man e laromp trugarez deoc'h

Penaos ober ewid komanantin ?

Dre g/KRP kassit war-eeun
60,00 L (pe ouzhpenn) war ar
gont-red-post-man : 1. GOUR
MELON, C.C.P. 1588 54 P
RENNES ;

Dre chekenn-vank : kassit anezi
da : [. GOURMELON, Goarem
Guelleg, 22160 - BULAT-PESTI-
VIEN.

ganaouenn
Prosper

& AR FALZ

(40L ewid 4 miv.)

kelaouenn drimisieg an Emsav diasezet gant Yann Sohier,
bodet ennan skolaerion ha kelennerion Vreizh a-du gant ur
skol vreizheg ha laik gwirion

Lennit Ar Falz ! Komanantit d’Ar Falz !

AR FALZ, Str. Kan-Ar-Gwez - 29245 PLOURIN-MONTROULES
\_ KRP 430-20 H ROAZON

y &

AL LIAMM 2

ar gelaouenn nemeti o roin, 6 gwech ar bloaz
barzhonegou, kontadennou, pennadou a beb sort ha keleier
80 pajenn e peb niverenn - Rener : Ronan Huon
komanant :
Tenzorer-merour ;P. Le Bihan - 16, rue des Fours-a-Chaux
ST..SERVAN 35400 ST.MALO - CCP 534906 PARIS J

50 L - Studierien : 35 L

Mel gant al loa vras ! Mad memes-
tra. Trugarez iwe ewid an dornad
arc’hant degasset ewid disamma# hor
c’hasetenn  vre-

Pv|
-
LIZHEROU
Saludit ewidon Bro-Leon va
c’hawell, ma 'z in d’ober enni va strollad hag hor
c’housk diwezaf, e-kichen va zud zhoneg.
kozh.

Gant va brassafi anaoudegezh
vras da skipailh POBL VREIZH, o
stourm ewid ar brezhoneg, ur yezh
hag a vo komzet e Breizh a-bezh
araog fin ar c’hantved-maf.

J. Thomas, 06600 Antibes

Braw ‘’vefe dija ma vefe komzet
c’hoazh e Breizh-Isel, war ar maes
hag er c’hériou ! Gwell-a-se ma vez
komzet un tamm e peb lec’h en
diavaes eus Breizh-Isel. Gourc’hemen-
nou d’hon lenner eus Antibes ewid e
gomzou ken hegarad ha ken frealzus.

POBL VREIZH

*

Kavit aman talvoudegezh ur
¢’homanant newez da b/POBL
VREIZH. Plijoud a ra din lenn anezi
alies awalc’h, dreistoll ar pennadon
gwraet gant F. MORVANNOU...

Ewid ho sikour da genderc’hel, hag
ewid kemer perzh e-barzh ar frejou o
tont gant at votadeg, eh astennan ar
prof un tamm pelloc’h.

Gant ma gourc’hemennou breizheg.

H. Guillerm, Orvault

POBL VREIZH

*
* &

Kehid ha m’ emaon o paeai ma
zailhou, e kassan deoc’h ma zamm
skod. Sur 'vad e vije fonnussoc’h ma
vije lemet war-eeun diwar ma gouni-
dou, e-gis ma vez gwraet e broiou all
Zo.

Deuet zo esperafis din en-dro,
abaoe ar sulwezh all, ’vel zo deuet da
oll labourerien Bro-Frafs, ha daw eo
d’hon strollad lafnsafn an traou war-
raog ewid Breizh.

J.-P. Salaiin, 91400 Orsay

Ya, fiziaAs hon eus ez ay an traou
war wellaad kalz, ken ewid laboure-
rien Vreizh, ken ewid re ar Frars en
he fezh. Fizians hon eus iwe e talc’ho
an UDB da huchal ez eo red kemer
penn an hent a gasso d’an emrenerezh
sokialour ewid Breizh.

POBL VREIZH

Boutin : 50 L (1)
Skoaz : 70 L (1)
Estrenvro : 60 L (1)
\ (1) Diverkit ar geriou na sarvijont ket

( Komanantit da gelaouenn
c'halleg an UDB

Le Peup’e Bfeton {service abonnements *)

BP 304 - 29273 BREST-CEDEX
Hanw hag hanw-badez ..............

-~

Aman an arc’hant
dre chekenn-bost (1)
dre vandat-lizher (1)
dre chekenn-vank (1)
CCP RENNES 2365-76 )

LIZHEROU

Kenvrois ker,

E Roazon emaon o studiaf ar jedo-
niezh, hag e Redon emaon o chom,
gant va gwreg. Ouzhpenn-se e studian
ar brezhoneg va hunan penn.

Dedennet meurbed on bet gant ho
kasetenn ; diaes eo kavoud anezi e ti
ar varc’hadourien ; diviset 'm eus
komanantif eta, daoust ma ne ran ket
gant ar brezhoneg em fenn kenkoulz
ha ma tennan ma anal.

Perag on deuet da vezan dedennet
gant ho kasetenn ?

Da gentan, en abeg d’ar yezh evel-
just, hogen iwe dre ma ne 'm eus
tamm fiziafis ebed ken e-barzh strolla-
dou politikel an « ekzag(k)oi »,
zoken sokialour anezo. Anad eo ez eo
red klask gwellaad doare-labour al
labourerien, hogen n’eo ket awalc'h ;
bez’ ez omp da gentafi oll gwased ha
maouesed ezommou en deus hor
c’horf eveljust, hogen hor spered en
deus ezommu iwe, ezommou en deus
hon ene iwe. Gwased ha maouesed,
ha Breizhis war ar marc’had.

Evel n’eus forzh pessort bro, he
deus hor bro Vreizh he c¢’horf dezi
(daoust ma ’z eus bet troc’het un
tamm anezan !), hec’h ene dezi, he
spered dezi (daoust ma chom an darn
vrassan anezan da sevel ganimp !).

Pegen trist, pegen poanius eo chom
heb galloud ober dornfifivad ebed
ewid an den, seiset e isili, staget ouzh
e gador !

Daoust hag-efiv n’eo ket honnezh
stad hor bro ? Mall zo war ar bed da
vezaii dieubet diouzh an Ankou,
astennet an stignol anezai gant
Stadou euzhus a zo, Stadou deuet da
vezafi gwall ziskiant. Eus diabarzh
poblou bihan evel hon heni, hag a
nac’h merwel, e teuio un da-zont
bennag ewid hon flanedenn douar,
rag kroget o deus da ijinai un doare
newez da vewan, hag emaint o vont a-
eneb ar waskerien a vicher.

An oll draou a’m eus klasket dis-
plegafi e brezhoneg a vije deuet gwel-
loc’h ganin e galleg moarvad, hogen
gwelloc’h eo bet din ober gant ar
brezhoneg, hag efiv fallig awalc’h,
zoken ma lako ahanoc’h da c’hoar-
zhin meur a wech martese...

Rag, bez’ ez eus brezhonegerien a-




vihanig na gomprenont ket an abegou
a lak Breizhuhelis a zo da zeskifi o
yezh : mont a raont a-wechou beteg
ober goap anezo... Diaes e vez ataw
deskini ur yezh na vez ket bet desket
war varlenn ar vamm, ha ne zeuer ket
a-benn diouzhtu. Hogen souezhet
bras on o ¢’houzoud ez eus brezhone-
gerien n’o deus ket bet desket bre-
zhoneg d’o bugale : hennezh eo mar-
tese an abeg a lak anezo d’ober goap
eus an newez-vrezhonegerien ?

Daoust hag-efiv ne vo ket un dra a-
boues kaoud tud gouest d’ober gant
ar brezhoneg, e Breizh a-bezh, war-
¢’hoazh ?

Daoust pe zaoust, ne gav ket din 'm
befe un dra bennag da reifi deoc’h da
c¢’houzoud, hogen plijadur 'm eus bet
ouzh henn skrivai deoc’h.

Kennig a ran deoc’h ur frasenn
vruderezh :

Le droit a la différence, soit!

Mais quelle différence

Sans indépendance ?
Hundvreal a c’heller ober, neketa ?

Ma vefe possubl deoc’h rein hir-
roc’h din da ¢’houzoud diwarbenn ho
strollad, an UDB ?

Daoust hag-env n’eus den ebed
oc’h ober war e dro e Bro-Redon ?

Ganeoc’h ewid « pobl-Vreizh »,
hag emrenerezh hor bro !

E. Granville, Redon

Kennerzhet e vezer gant lizherou a
sort gant heman ! Hag e lavaromp mil
gwech trugarez d’hon lenner ha
komananter eus Redon ewid e galone-
gezh (en em lakaad da zeskifi bre-
zhoneg e hunan penn !) hag ewid an
tan ken bew en e greis ! Lod a gav
dezo ez eo gwall c’hallekaet hor
c’henvrois a Vreizh-Uhel, n’eo ket a
yezh hebkén, mes iwe a spered. Ma !
Heman n’eo ket gwraet ! Gour-
c’hemennou kaloneg dezai :@ ra

zalc’ho da virwii ennaf ar garantez-
bro, n’heller adsevel bro ebed hebti...
Anad eo ez eus bet, ez eus, hag e vo
un nebeud Breizhuhelis o lakaad o
¢’harantez-bro da dremen dre ur ves-
troniezh eus yezh istorel Breizhiselis.
Ha gwell-a-se, daoust ma vo moarvad

ar gallaoueg un hent all o kass d’ar
garantez-bro ewid ul lodenn vrassoc’h
a Vreizhuhelis... martese. Gwell-a-se
ma tihun Breizhuhelis a zo da Vreizh
dre ar brezhoneg @ kant gwech gwell-
a-se, ya !

Anad eo n’hon eus tamm c’hoant
ebed d’ « ober goap » eus unan hag a
boagn da gomz, ha da skrivad, yezh
santel hor bro. Ewid al lizher-ma#h, ra
ouio hol lennerien n’eus bet gwraet

ARABAD ANKOUAAD :

BEZ' E CHELLOMP
KASS « POBL VREIZH »
D'AR SOUDARDED
EWID NETRA :

skrivai d'ar gelaouenn

MAR GOUIIT
UN TAMM GALLEG,
LENNIT
«LE PEUPLE BRETON»
IWE...

nemed un tamm kempenn dister
dezan, hag ez eo, evel m’ema, unan
eus ar re wellan bet kasset biskoazh
d’hor ¢’helaouenn. Ober goap ! Biken!
Meuleudi ha gourc’hemennou ken-
toc’h, hag heb marc’hata !

Red eo memestra lavared aman
traou n’int ket plijus da anzav. Ya,
paoueset eo Breizhiselis, un tregont
vioaz zo, da legadifii ar brezhoneg d’o
bugale. N’eo ket int-i, peisanted
paour ha di-zesk, martoloded lijer o
feadra, a zo da damall. N’o deus
gwraet nemed heuliaii skwer fall pen-
nou bras ar vro. Ar re-man zo bet aet
war ar galleg d’an daoulamm ruz, hag
abaoe pell zo. Abaoe mil bloaz, ewid
pezh a sell « sterniou » uhellafi ar
vro, duked, dukesed ha tud desket
Les Vreizh... Bet eo bet ar brezhoneg
danvez tud paour Breizh-Isel, ha sellet
o deus outan evel ur skoilh kalz
muioc'h eged ur binwidigezh... Newez
'zo, tra ma tilese pobl Vreizh-Isel he
yvezh kozh muioc’h-mui, ez eus bet
deuet tud desket d’en em domman
outi ha da glask he savetein...

A-drugarez dezo eo e c’hell hiziw ur
Redonad en em domman outi d’e dro.

Ya, lenner ker a Redon, kasset vo
unan eus an UDB davedoc’h !

Chans vad deoc’h, ha dorn-ha-dorn
neuse ewid reini hec’h emrenerezh
d’hor bro.

A greis kalon ganeoc’h.

POBL VREIZH

p-

Paperenn ewid goulenn mont e-barzh

Kleiz ha Breizh...

Skubet eo bet al leur gozh : skarzhet ez eus bet lod
eus pennou bras an tu dehou e Breizh Berest,
Guermeur, Couépel, Le Douarec, Cressard... Chomet
zo unan bennag memestra: Bonnet, Guichard, Madelin,
Marcellin, Méhaignerie. Lod all, evel Arzel, Bécam ha
Lombard, o doa kavet bod e-barzh ar Sened : epad
naw vloaz e vint er gwasked, di-zafijer pa savo ur
barrad amzer fall...

Aet eo Breizh war an tu kleiz, da vad ha kaer.
Arabad eta kredifi « Ouest-France », pa gomz eus an
« ouest » chomet mirour. Ur gavadenn eo bet ewid re
« Quest-France » lakaad Breizh e-diabarzh un « ouest »
bras, ma vez diverket dalc’hmad he ferzhiou dezi. An
Normandi-Isellan, ar Maine, an Anjou, Ar Poatou-
Isellafi (pe Vande) n’eus bet tapet gante nemed 7 kan-
nad eus an tu kleiz, war 31. E Breizh he femp departa-
mant ez eo un afer all : 19 kannad eus an tu kleiz zo,
war 33. Ar pezh a laka bras an diforc’h etre Breizh hag
al lodenn eus Bro-C’hall stok douti. Arabad komz iwe,
en un doare lu ha berrwel, eus Breizh evel bro ar
Chouanted. Forzh penaos, n’eo ket bet lu emgann ar
Chouanted, zokén m’int bet trec’het. Ouzhpenn-se,
n’he deus « chouantet » Breizh nemed el lodenn
c’halleg anezi, lakaet ouzhpenn Gwened-Uhel er vro
vrezhoneg, Bro-Leon a-wechou, ha korniol zo eus Ker-
new. Kozh eo breman istor ar Chouanted, ha ma 'z eo
chomet Breizh-Uhel (ha Gwened-Uhel) eus an tu dehou
(gant Bro-Leon), ez eus bet memestra pastellou-votin
safiset « chouant » o vont war an tu kleiz : Bro Sant-
Brieg, Bro-Loudieg, Bro-Roazon, Bro-Sant-Naser, Bro-
Dinam. Gwir eo ez eus ase kériou a-wechou (Roazon),
krefiv enne an emsav micherour (Sant-Naser), Naoned
en he fezh zo aet war an tu kleiz iwe. Dre vras
koulskoude, ma 'z eo aet Breizh war an tu kleiz, ez eo
a-drugarez da zaou dra : Breizh-Isel, hag ar c’hériou.
Breizh-Isel, en diavaes eus Bro-Leon (2 bastell-votin) ha
Gwened-Uhel (2 1/2). Aet eo en he fezh bro vrezhoneg
Aodou-an-Hanternos war an tu kleiz (2 1/2), en he fezh
iwe (en diavaes eus Bro-Leon) heni Penn-ar-Bed (5
pastell, ha kér Vrest ouzhpenn), hag e-barzh ar Mor-
bihan, al lodenn eus Kernew aet gant an departamant-
se daou-c’hant vloaz zo, ha Gwened-lsel. War an teir
fastell-votii ha tregont a gaver e Breizh, e c’heller
lakaad 15 e Breizh-Isel, bro ar brezhoneg (daoust m’eo
bet savet ar pastellou-votii heb delc’her kont eus ar
yezh, eveljust). War ar 15-se, ez eus un tamm
bennag ouzhpenn 10 aet war an tu kleiz. Breizh-
Uhel, gant 18 pastell-votifi, n’he deus « roet » d’an tu
kleiz nemed un tamm ouzhpenn 8. Hag ar pezh a zo
splann meurbed eo ez eo aet maesiou Breizh-Isel
muioc’h war an tu kleiz eged re Vreizh-Uhel, en ur
lakaad e vez emzalc’h ar c’hérioit dammbhernvel e
Breizh-Isel hag e Breizh-Uhel...

Un tu kleiz gall eo hennezh eveljust, m’eo aet
Breizh warnan, evel ar saout war ar melchon ruz. N’eus
kannad emrenour ebed, n’eus kannad komunour gall
ebed. Gall eo ar ros-ruz deuet da liwafi ouzhpenn un
hanter eus Breizh. Gall eo iwe ar gwenn a zo chomet
gant an hanter vihan all. Gallaoued eo dalc’hmad ar re
a zo e penn an traou, hag ar Vretoned aet da « servijifi
Bro-C’hall » (Ar Peiiseg, Herve) o deus pleget kempenn
o « gwenn-ha-du » hag henn lakaet e fofis o godell... E

Kastellin ez eus bet trawalc’h eus ur Beaufort, en em
gavet bloaz zo er vro hag o tont eus an Haute-Marne,
med dezan war e chupenn an diw lizherenn hud : PS,
ewid bezan lakaet da gannad, ken aes ha ken fonnus
ma vez gwraet chou ! d’ur yar. Ma ne ouiemp ket petra
'oa ar « stad a c’hrass », bremafi e ousomp...

Diharz ha divent eo galloud ar PS hag heni ar
Presidant. Petra’ vo ahanomp bremaf ? Meur a
wellaenn a vo degasset moarvad, a-drugarez d’ar « stad
a c’hrass »-se, ha kehid ha ma pado. Ne vo roet netra
muioc’h d’ar Vretoned eged d’ar Fraisision all moar-
vad. « Ar gwir da vezaii dishefivel » n’eo ket ur gwir
gwall fetis ewid ar gouarnamant,”m eus aon. Un dra
bennag a vo roet deomp war dachenn ar yezh, moar-
vad. Ha tammou traou all e-gis-se... Dija e komzer da
leuskel ar « rejionou » evel m’ emaint. N'eo ket prest
Mitterrand hag e re da gevredelan ar Frans. O komz eus
ar rannvroeladur ema o prientifi, e lavar Deferre e vo
« souezhet an oll gantan ». Salw ma vefe gwir ! Lavaret
en deus iwe n’o devo c’hoant kén « rejionou lakaet da
voud libr d’en em dennan ». Daoust ha ¢’hoant en deus
an Orléanais pe ar Champagne pouilleuse d’en em den-
nafi ? Ne c’heller ket sevel rejionou peurhefivel e peb
lec’h, rag an ezommou n’int ket memes re. N’eus
nemed un diskoulm : ur statud ispissial ewid Breizh. Ha
pas hebkén ewid an Enesenn-Gors. Da lavared eo n’hon
devo hor gwalc’h nemed pa vo bet tizhet an emrenerezh
ganeomp. Diwar stourm hardizh ha skoifi kaled. Ne vo
ket « roet » deomp.

D’ar 21/6, e Lannuon, an trec’h : P. Jagoret, depute-maer
Lannuon (PS), ha L. Kervoas, kusulier UDB Lannuon...

Deuet eo Breizh da vezan kleiz-ha-gall. Daw vo dezi
dont da vezan kleiz-ha-breizheg. N’eus hanw ebed eta,
evel ma kennige ur paotr fin eus ar PS (ur Breizhad !)
da zivodan an UDB. Ar strollad emrenour nemetan !
Ar c’hontrel bew an heni eo : breman p’eo gwannaet an
tu dehou (gall) e Breizh ha krefnvaet an tu kleiz (gall),
ez eo red d’an UDB kreskif c’hoazh, kreskifi kalz, ha
stourm ewid ma vo roet d’hor bro an emrenerezh
demokratel. Bara zo war ar planken, evel ma lar ar
C’hallaoued !




